
V  O  D  I  Č
ZA PRISTUP INFORMACIJAMA U GRADU VISOKO
 

  

GRAD VISOKO
Ulica Alije Izetbegovića br. 12A, 71300 Visoko

Službenik za informisanje:
Tel/Fax: 00387 (32) 732 502
   

www.visoko.gov.ba
e-mail: vijece@visoko.gov.ba
 

 

 * * *
  

Na osnovu člana 15. Zakona o principima lokalne samouprave u FBiH („Službene novine FBiH“, broj: 49/06 i 51/06) i člana 20 Zakona o slobodi pristupa informacijama („Službene novine FBiH“, broj: 32/01 i 48/11), Gradonačelnik donosi:

VODIČ

ZA PRISTUP INFORMACIJAMA 
U GRADU VISOKO

Vodič za pristup informacijama pod kontrolom službi za upravu i stručnih službi Grada Visoko (u daljem tekstu: Vodič) sačinjen je sa ciljem da podnosiocima zahtjeva za pristup informacijama, pomogne u ostvarivanju prava u skladu s odredbama Zakona o slobodi pristupa informacijama u Federaciji Bosne i Hercegovine („Službene novine Federacije Bosne i Hercegovine”, broj: 32/01 i 48/11), (u daljem tekstu ZOSPI).

Vodič će vam pomoći da saznate više o tome kako možete pristupiti informacijama koje su pod kontrolom i u posjedu službi za upravu i stručnih službi Grada Visoko (u daljem tekstu: gradske službe).

Vodič pomaže zainteresiranim da saznaju:

I. Šta je informacija u skladu sa Zakonom o slobodu pristupa informacijama?

II. Ko može podnijeti zahtjev za pristup informacijama?

III. Koje se informacije mogu tražiti podnošenjem zahtjeva za slobodan pristup informacijama?

IV. Kako napisati i podnijeti zahtjev za pristup informacijama?

V. Način pristupa informacijama;

VI. Pristup ličnim informacijama;

VII. Rokovi;

VIII. Za koje se informacije može utvrditi izuzetak od objavljivanja;?

IX. Troškovi umnožavanja;

X. Žalbeni postupak;

XI. Obaveza objavljivanja.

Ovaj Vodič je dostupan na oglasnoj tabli Gradske uprave, kod Službenika za informisanje, a može se preuzeti i na web stranici Grada Visoko, www.visoko.gov.ba.

Uz Vodič dostupan je i Obrazac zahtjeva za slobodu pristupa informacijama i Indeks registar gradskih službi koji vam pruža informacije o nadležnostima gradskih službi.

Ukoliko imate bilo kakvih dodatnih pitanja, na raspolaganju vam je Službenik za informisanje u Stručnoj Službi Gradskog vijeća Visoko, broj 032/732 502.

I INFORMACIJA (definicija)

Informacija - svaki materijal kojim se prenose činjenice, mišljenja, podaci ili bilo koji drugi sadržaj, uključujući svaku kopiju ili njezin dio, bez obzira na oblik, karakteristike, vrijeme kada je sačinjena i kako je klasificirana.

II KO MOŽE PODNIJETI ZAHTJEV ZA PRISTUP INFORMACIJAMA I KOJE SE INFORMACIJE MOGU TRAŽITI PODNOŠENJEM ZAHTJEVA ZA SLOBODAN PRISTUP INFORMACIJAMA

Svaka fizička i pravna osoba ima pravo¸pristupa informacijama koje su pod kontrolom javnog organa, a svaki javni organ ima odgovarajuću obvezu da te informacije priopći.

Pravo pristupa informacijama može biti ograničeno samo na način i pod uvjetima utvrđenim ovim zakonom. 

III KOJE SE INFORMACIJE MOGU TRAŽITI PODNOŠENJEM ZAHTJEVA ZA SLOBODAN PRISTUP INFORMACIJAMA?

Svaka informacija koju posjeduje Grad može se tražiti zahtjevom za pristup, osim one koja prema zakonu može biti izuzeta od objavljivanja. 

IV KAKO NAPISATI I PODNIJETI ZAHTJEV ZA PRISTUP INFORMACIJAMA 

Zahtjev za pristup informacijama se podnosi putem propisanog obrasca: „Zahtjev za pristup informacijama“. 

Obrazac se može preuzeti u šalter sali Grada Visoko, a može se preuzeti sa zvanične web stranice Grada Visoko na web adresi: www.visoko.gov.ba.

Zahtjev za pristup informacijama upućuje se u pisanoj formi na adresu:

GRAD Visoko

Stručna služba Gradskog vijeća Visoko

Alije Izetbegovića br. 12A

71300 Visoko

Zahtjev se može dostaviti i elektronskom poštom na adresu vijece@visoko.gov.ba.

Zahtjev se podnosi na jednom od službenih jezika u Bosni i Hercegovini.

Zahtjev mora da sadrži dovoljno podataka o prirodi i sadržaju tražene informacije, a radi lakšeg obezbjeđivanja pristupa istoj.

Zahtjev mora sadržavati ime i prezime, adresu osobe koja podnosi zahtjev za pristup informacijama i kontakt telefon, te dati dovoljno podataka o prirodi ili sadržaju informacije, kako bi se omogućilo da javni organ uz razuman napor pronađe traženu informaciju.

U zahtjevu za pristup informacijama, podnosilac mora navesti:

· Naziv organa kojem se obraća, s naznakom da se zahtjev upućuje licu ovlaštenom za informisanje;

· Što jasnije i šire obrazloženje informacija koje se traže;

· Potreban broj kopija tražene informacije i

· Ime i prezime i adresu osobe koja podnosi zahtjev.

Ako zahtjev nije podnesen u propisanoj formi i ne sadrži podatke koji mogu identifikovati traženu informaciju, Službenik za informisanje će u roku od osam dana od dana zaprimanja zahtjeva, pismenim putem obavijestiti podnosioca zahtjeva da njegov zahtjev ne može biti obrađen iz navedenih razloga.

U slučaju da Službenik za informisanje ili nadležna služba ne raspolažu traženim informacijama, kao i u slučaju da nema pristup traženoj informaciji, u roku od osam dana od dana prijema, zahtjev će proslijediti javnom organu ili pravnom licu koje može po tom zahtjevu postupiti, o čemu pismeno obavještava podnosioca zahtjeva.

Ukoliko ste traži pristup informaciji koja prema Zakonu može biti izuzeta od objavljivanja, cijenit će se je li njeno objavljivanje (u cjelosti ili djelimično), u javnom interesu, o čemu će se podnosilac zahtjeva obavjestiti u roku od 15 dana od dana podnošenja zahtjeva. 

Službenik za informisanje, u smislu Zakona o slobodi pristupa informacijama u Federaciji BiH, je viši Stručni saradnik za pravne poslove u Stručnoj službi Gradskog vijeća Visoko, kontakt telefon 032 702 502.

V NAČIN PRISTUPA INFORMACIJAMA

1. Neposredan uvid u informacije,

2. Umnožavanje informacija,

3. Slanje informacija na kućnu adresu.

VI PRISTUP LIČNIM INFORMACIJAMA 

ZOSPI predviđa posebnu proceduru za pristup ličnim informacijama, odnosno informacijama koje se tiču privatnog života. Kao dodatak opštim zahtjevima vezanim za zahtjeve za pristup informacijama, važno je istaći da pristup ličnim informacijama može tražiti lično samo lice na koje se odnose, tako što će svojeručno potpisati zahtjev i predočiti važeći identifikacioni dokument s fotografijom. Zahtjev može podnijeti i zakonski zastupnik, odnosno punomoćnik lica na koje se lične informacije odnose. Zakonski zastupnik i punomoćnik dužni su da predoče validne dokaze o statusu zakonskog zastupnika ili punomoćnika, kao i kopiju važećeg identifikacionog dokumenta s fotografijom lica koje zastupa, te da predoče svoje važeće identifikacione dokumente s fotografijom. 

ZOSPI daje pravo kojim se osigurava da lične informacije, koje su pod kontrolom javnog organa, budu tačne, aktuelne, kompletne, relevantne za zakonito korištenje zbog kojeg su pohranjene, te da na bilo koji drugi način ne budu pogrešne. 

Nakon pristupanja ličnoj informaciji, može se zahtijevati izmjena, dopuna ili davanje komentara, koji se dodaje na lične informacije. Zahtjevi za izmjene ili dopune ličnih podataka nisu vremenski ograničeni. 

Ukoliko utvrdi da nisu ispunjeni  zakonski  uslovi u pogledu  tačnosti, aktuelnosti, relevantnosti za zakonito korišćenje zbog kojeg su pohranjeni, ili utvrdi da su na bilo koji drugi način pogrešni, javni organ može rješenjem odbiti traženu izmjenu ili dopunu ličnih podataka. Takvo rješenje sadrži i pouku o pravnom lijeku. 

VII TOK POSTUPKA I ROKOVI ZA RJEŠAVANJE 

Službenik za informisanje je dužan da obavijesti podnosioca zahtjeva da li mu je pristup informacijama odobren ili odbijen u roku od 15 dana od dana zaprimanja zahtjeva.

Ovaj rok može biti duži u slučaju:

· kada je prethodno potrebno dobiti izjašnjenje treće strane o saglasnosti za  objavljivanje informacije koja sadrži povjerljive komercijalne interese,

· kada je Službenik za informisanje dužan obavijestiti treću stranu da će, zbog postojanja javnog interesa, ipak saopćiti informaciju koja je Zakonom utvrđena kao izuzetak od saopćavanja.

· kada Službenik za informisanje odobri pristup traženim informacijama u cijelosti ili djelimično, o tome rješenjem obavještava podnosioca zahtjeva u roku od 15 dana od dana podnošenja zahtjeva. Rješenjem se utvrđuje mogućnost ličnog pristupa i uvida u informacije u prostorijama nadležne službe u vrijeme koje odgovara podnosiocu zahtjeva i zaposlenom osoblju. Ako je informacija kraća od deset strana, nadležna služba će dostaviti informaciju u pisanoj formi podnosiocu zahtjeva, bez naknade za troškove umnožavanja. 

Podnosilac zahtjeva se mora obavještavati o svim radnjama i razlozima produženja roka. 

VIII ZA KOJE SE INFORMACIJE MOŽE UTVRDITI IZUZETAK OD OBJAVLJIVANJA 

Kada Službenik za informisanje odbije pristup traženoj informaciji (u cjelosti ili djelimično) o tome će u roku od 15 dana od dana podnošenja zahtjeva obavijestiti podnosioca zahtjeva. 

Ustupanje informacije može biti uskraćeno u slučajevima: 

· kada bi saopćavanje informacije dovelo u pitanje interese odbrane i sigurnosti kao i zaštitu javne sigurnosti; 
· kada bi saopćavanje informacije ugrozilo povjerljive komercijalne informacije treće strane, odnosno kada bi objavljivanje informacije moglo prouzrokovati štetu trećoj strani; 
· kada bi saopćavanje informacije dovelo u pitanje zaštitu privatnosti trećeg lica što uključuje podatke koji se odnose na privatnost treće osobe u skladu s odredbama Zakona o zaštiti ličnih podataka (u ovim slučajevima procedura se provodi u skladu sa navedenim Zakonom); 
· slučajeve kada saopćavanje informacije nije u javnom interesu. 
Ukoliko odbije pristup informacijama, Službenik za informisanje je u svom odgovoru podnosiocu zahtjeva dužan da navede razloge za odbijanje zahtjeva kao i da podnosiocu zahtjeva da uputu kome se može žaliti. 

Uz navođenje razloga za odbijanje zahtjeva, Službenik za informisanje je dužan navesti i: 

· pouku o pravu na žalbu; 
· naziv i adresu organa kojem se žalba podnosi; 
· rok za podnošenje žalbe i 
· uputu za obraćanje ombudsmenu i kako to učiniti. 
Rokovi za ulaganje žalbi precizno su definisani i strogo formalni te njihovim propuštanjem podnosilac zahtjeva rizikuje gubitak prava na podnošenje žalbe. 

IX TROŠKOVI UMNOŽAVANJA
Grad ne naplaćuje naknadu ili taksu za podnošenje zahtjeva, rješenje ili obavijest, a sve u skladu sa članom 16. Zakona o slobodi pristupa informacijama („Službene novine FBiH“, broj: 32/01 i 48/11) i Uputstvom za provođenje Zakona o slobodi pristupa informacijama u Federaciji Bosne i Hercegovine („Službene novine FBiH“, broj: 57/01).

Nakon što Službenik za informisanje odobri pristup informaciji koja se traži, dopisom će se podnosica zahtjeva obavjestiti da traženu informaciju može dobiti u prostorijama Grada ili da se ista, ukoliko nema više od 10 stranica, može umnožiti i dostaviti poštom.

Prvih deset stranica pisanog teksta tražene informacije je besplatno, a svaka naredna stranica naplaćuje se po 0,50 KM. 

Ukoliko podnosilac zahtjeva želi traženu informaciju snimljenu na CD-u, u tom slučaju se naplaćuje 5,0 KM po komadu.

X ŽALBENI POSTUPAK

Ako podnosilac zahtjeva nije zadovoljan odgovorom ili obezbjeđivanjem pristupa informacijama može podnijeti prigovor Gradonačelniku Grada kao drugostepenom organu ili tražiti zaštitu prava kod Ureda Ombudsmena Federacije BiH.

XI OBAVEZA OBJAVLJIVANJA
Ovaj Vodič će biti objavljen u Službenom glasniku Grada Visoko kao i na web stranici Grada Visoko, www.visoko.gov.ba.

PRILOG: 

1. Index registar informacija,

2. Obrazac – zahtjev za pristup informacijama.

Broj: 01/1-02-2145/25 
         




GRADONAČELNIK 

26.12.2025. godine              


                               mr. sci. Mirza Ganić, dipl. ing.

